
HEP ONLINE: Pasukan Gerakan Mahasiswa Pahang (GEMA) Universiti Utara Malaysia (UUM) telah 
menjuarai pertandingan bola sepak 9 sebelah manakala pasukan Mahasiswa Anak Kedah Darul 
Aman (MAKDA) UUM menjuarai pertandingan bola jaring dalam Kejohanan Sukan Anak Negeri UUM 
(KESANU) 2017. 
 
GEMA UUM merangkul hadiah berupa wang tunai RM200 beserta hamper. Manakala tempat kedua 
dirangkul oleh INASIS SME Bank atau dikenali sebagai SME Titans dan membawa pulang wang 
tunai RM150 beserta hamper. Persatuan Mahasiswa Anak Terengganu (PERMATA) UUM di tempat 
ketiga dan membawa pulang wang tunai RM100 beserta hamper manakala pasukan MAKDA UUM 
telah mendapat tempat saguhati. 
 
Bagi pertandingan bola jaring, MAKDA UUM merangkul hadiah berupa wang tunai RM200 beserta 
hamper. Manakala tempat kedua dirangkul oleh PERMATA UUM dan membawa pulang wang tunai 
RM150 beserta hamper. Persatuan Anak Kelantan (CAKNA) UUM di tempat ketiga dan membawa 
pulang wang tunai RM100 beserta hamper manakala pasukan Gabungan Mahasiswa Anak Perak 
(GMAP) UUM telah mendapat tempat saguhati. 
 
Program yang berlangsung selama sehari pada 3 Mac 2017 lalu di Kompleks Sukan UUM mendapat 
sambutan yang menggalakkan. Antara pasukan yang terlibat adalah PERMATA UUM, GEMA UUM, 
MAKDA UUM, GMAP UUM, INASIS SME BANK dan CAKNA UUM. 
 
Program tersebut bertujuan menjalinkan perhubungan yang baik antara Persatuan Anak Negeri 
disamping menyediakan platform efektif dalam mengajak mahasiswa membudayakan hidup sihat 
secara berterusan. 

Kejohanan ini telah mendapat sumbangan daripada Pengerusi Jawatankuasa Pertanian dan Industri 
Asas Tani, Perusahaan Perladangan dan Komoditi Negeri Terengganu, YB Dato' Haji Muhammad 
Pehimi Yusof dan hadiah telah disampaikan oleh Penasihat PERMATA UUM, En. Suhaimi Ismail. 

